
BASES DA CONVOCATORIA DO CAMPAMENTO “PEKE BARCA” PARA 

O FOMENTO DA CONCILIACIÓN DA VIDA PERSOAL, LABORAL E 

FAMILIAR. OS DÍAS 4,5,6,7 de SETEMBRO 2023 

 
O campamento “Peke Barca 2023” é una oferta lúdico-educativa que abarca os días 4,5,6 
e 7 de setembro. O Concello de Muxía trata de fomentar a corresponsabilidade entre 
mulleres e homes a través da conciliación dos tempos persoais, laborais e familiares así 
como potenciar o cambio cultural nos usos do tempo, a transformación dos valores que 
xeneran e reproducen as desigualdades de xénero e contribuír na adquisición de hábitos 
sociais que favorezan a solidariedade, o compañeirismo, a igualdade de xénero, o 
respecto pola diferenza, a tolerancia e aceptación das diferenzas persoais e grupais como 
factor de enriquecemento. 
 
1. OBXECTO 

 

O obxecto desta convocatoria é regular as bases para a participación no campamento 
“Peke Barca” nos días 4,5,6 e 7 de setembro do 2023 destinado ás familias do Concello 
de Muxía. 

 
2. PERSOAS BENEFICIARIAS 

 

O programa está dirixido a cativada dende os 3 anos ata os 12 anos, divididos en grupos 
de traballo en función da idade. 
Será requisito obrigatorio que os menores estean empadroados no Concello de Muxía. 

 
3. NÚMERO DE PRAZAS E HORARIO 

 

3.1. Número de prazas 
 

O número de prazas será limitado a 45 prazas. 
 
3.2. Horario 

 
Este programa levarase a cabo os  d ías  4 , 5 ,6  e  7  de  se te mbro . . O horario será de 
9:30 a 14:30 horas. 
O horario de chegada será entre as 9:30 e as 10:00, nunca excedendo ese horario. 

4. CRITERIOS DE SELECCIÓN (NON EXCLUÍNTE) E ADXUDICACIÓN DE PRAZAS. 
 

4.1. Para outorgar as prazas terase en conta os seguintes criterios en función da puntuación 
que se indica no seguinte recadro: 

 

CRITERIOS PUNTUACIÓN 

Unidades familiares nas que ambos proxenitores estén traballando en 
horario do servizo de conciliación. 

10 

Vítimas de violencia de xénero (acreditada documentalmente). 10 

Familia monomarental ou monoparenteal. 8 

Mulleres en situación de desemprego de longa duración que realicen 

accións de formación. 

5 

Familias numerosas. 5 

Mulleres maiores de 45 anos. 2 

Unidades familiares con cargas relacionadas cos coidados das persoas 

( ascendentes, descendentes menores 3 anos, persoas con 
necesidades apoio...) 

5 

 Rendas familiares anuais: sinale a que corresponda 

-----Menores de 14.000€ 

-----Entre 14.000 e 24.000€ 

-----Maiores de 24.000€ 

 
  
 2,5pts 
 1,5pts 
 1,0pts 

TOTAL 50 PUNTOS 

 
Entenderase por unidade familiar aquel composto no momento da solicitude polo solicitante, 
os seus irmáns menores que convivan na mesma e os proxenitores que teñan atribuída a 
tutela e garda ou persoas que ostenten a súa tutela ou acollemento. 

 

Para a valoración da situación económica da unidade familiar terase en conta as seguintes 
circunstancias: 
- No caso de que a custodia do/a menor sexa exercida por ambos proxenitores serán 
obxecto de valoración os seus ingresos, computándose os dous como membros da unidade 
familiar nuclear. 
- No caso de que a custodia da persoa solicitante sexa exercida ou estea atribuída a un 
único proxenitor, serán obxecto de valoración os ingresos do proxenitor custodio, xunto 
coas medidas paterno-filiais aprobadas xudicialmente, de ser o caso.

- En casos distintos dos anteriores, computaranse os ingresos de ambos proxenitores salvo 
que se presentara polo proxenitor que figura como representante legal do menor na 
solicitude desta axuda, demanda para o establecemento de medidas paternofiliais. 

 
Os requisitos deben cumprirse na data de presentación de solicitudes e serán valorados 
segundo indique a documentación aportada nesa data. 

 
4.2. A adxudicación de prazas realizarase da seguinte maneira: 

 
1º. Adxudicación directa: se as solicitudes non superan o número de prazas ofertadas. 

 
2º. No caso de que as solicitudes superen as prazas ofertadas, a selección dos/as 
aspirantes realizarase en función do cumprimento dos requisitos do cadro anterior, 
asignando praza directa ós/ás que teñan maior puntuación ata cubrir a totalidade das 
prazas. 

 
En caso de producirse empates nas puntuacións, estas serán asignadas en función do 
menor nivel de renda económica. 

 

De ser necesario, realizarase unha lista de agarda por orde de puntuación. 
 

4.3. Publicación 
 
As listas de admitidos e excluídos, así como a lista de reserva, de ser o caso, serán 
publicadas no taboleiro de anuncios do Concello de Muxía e na páxina web e app 
municipal. 

 
 

5. LUGAR E PRAZO DE PRESENTACIÓN DE SOLICITUDES 
 

5.1. Lugar de presentación de solicitudes: 
 

As solicitudes deberán presentarse no departamento de servicios sociais, en concreto no 
CIM  (Centro de Información á Muller) mediante o impreso específico para esta 
convocatoria, asinado pola persoa solicitante (nai/pai/titor/a) no que se especificará o 
nome do menor (cubrir un impreso por cada menor), acompañado pola documentación 
correspondente. 

 

Os impresos serán facilitados no departamento de Servizos S o ciais. Tamén se poderá 
acceder a eles a través de la páxina web municipal.

5.2. Prazo de presentación de solicitudes: 
 

- Do 04 ao  11 de agosto ás 12:00h: inscrición na actividade mediante os formularios 
establecidos ao efecto. 

 
Tras a publicación da lista provisional de admitidas/os nas diferentes quendas do 
campamento establecerase un prazo de 3 días para alegacións. 

 
6. DOCUMENTACIÓN 

 

6.1. Débese presentar en todas as solicitudes a seguinte documentación con carácter 
perceptivo: 

 

- Solicitude asinada para a convocatoria 2023. 
- Fotocopia del DNI/NIE dos/as proxenitores/as ou do titor/a legal. 
- Fotocopia da tarxeta sanitaria de cada menor e informe médico no caso de que sexa 

necesario. 
- Libro de familia completo. 
 

6.2. Documentación a valorar: 
 

- Certificación da condición de vítima de violencia de xénero (ou denuncia, medida cautelar, 
ou sentenza firme). 

-  Sentenza de separación ou divorcio. Certificación da monomarentalidade ou 
monoparentalidade.  

- Título de familia numerosa. 
- Tarxeta de desemprego, informe vida laboral, contrato de traballo, 2 últimas nóminas. 

Acreditación da formación que esté a realizar. 
- Declaración da renda do exercicio 2022. 
- Declaración xurada das persoas dependentes ao seu cargo. 

7. NORMAS DE FUNCIONAMENTO 
 
Deberanse cumprir todas as normas de funcionamento recollidas no Anexo 2. 

 
En caso de producirse cambios en relación cos datos que figuran na solicitude de inscrición, 
deberanse comunicar á persoa encargada da actividade. 

 
8. BAIXA NO PROGRAMA 

 

Produciranse baixas no programa polas seguintes causas: 
 
- Disentimento, é dicir, baixa voluntaria do/a beneficiario/a no programa por renuncia 
expresa dos seus proxenitores ou titores/as legais. 
- Existencia de tres faltas sen xustificar 

 
En Muxía, 4 agosto de 2023. 

A concelleira de igualdade, educación e cultura, Olalla Benlloch Lema. 

